
Gururatnatraya Stotram

గురురత్నత్రయస్తోత్రమ్ 

ఓం నమోరత్నత్రయాయ  ।
అథ బుద్ధరత్నస్తోత్రమ్   ।
తృష్ణాజిహ్వమసద్వికల్పశిరసం  ప్రద్వేషచఞ్చత్ఫలం
కామక్రోధవితర్కదర్శనమథో  రాగప్రచణ్డేక్షణమ్   ।
మోహాస్యం స్వశరీరకోటిశతచిన్తాతిగం దారుణం
ప్రజ్ఞామన్త్రబలేన    యః శమితవాన్ బుద్ధాయ  తస్మై  నమః ॥ ౧॥
బుద్ధం  ప్రబుద్ధం   వరధర్మరాజం శాన్తం విశుద్ధం  సమకీర్తిదం తమ్ ।
గుణాకరం సత్త్వమునీన్ద్రరాజం  శ్రీమన్మహాబోధిమహం  నమామి ॥౨॥
ఇతి బుద్ధరత్నస్తోత్రమ్   ।
అథ ధర్మరత్నస్తోత్రమ్  ।
యోజాత్యాదికదుఃఖతప్తమహసాం చక్షుః సతాం ప్రాణినాం
యస్త్రైధాతుకపఞ్జరాదహరహః   సత్త్వాన్ సమాకర్షతి  ।
అత్రాణం  చ జగత్సముద్ధరతి  యః సఙ్క్లేశదుఃఖార్ణవాత్ 
సమ్బుద్ధాంశ్చ  పునశ్చ్యుతాచ్చ మహతే ధర్మాయ తస్మై  నమః ॥ ౩॥
యాసర్వజ్ఞతయా  నయత్యుపశమం శాన్తైషిణః  శ్రావకాన్
యామార్గజ్ఞతయా   జగద్ధితకృతా  లోకార్థసమ్పాదికా  ।
సర్వాకారమిదం వదన్తి మునయో విశ్వస్య యా సఙ్గతా
తస్యై  శ్రావకబోధిసత్త్వగణినో  బుద్ధస్య  మాత్రే నమః ॥ ౪॥
ఇతి ధర్మరత్నస్తోత్రమ్  ।
అథ సఙ్ఘరత్నస్తోత్రమ్   ।
చత్వారః ప్రత్యుత్పన్నగా  భవసుఖే సుస్వాదవిద్వేషిణ-

శ్చత్వారశ్చ ఫలే స్థితాః  శమరతాః శాన్తా మహాయోగినః ।
ఇత్యష్టౌ వరపుఙ్గలా  భగవతా యస్మిన్ గణే వ్యాకృతాః
ప్రజ్ఞాశీలసమాధితప్తవపుషా   సఙ్ఘాయ  తస్మై  నమః ॥ ౫॥

గురురత్నత్రయస్తోత్రమ్ 

బుద్ధం  నమామి సతతం వరపద్మపాణిం
మైత్ర్యాత్మకం   గగనగఞ్జసమన్తభద్రమ్   ।
యక్షాధిపం పరిహితోద్ధృతమఞ్జుఘోషం 
విష్కమ్భిణం క్షితిగర్భం ప్రణమామి  భక్త్యా ॥౬॥
ఇతి సఙ్ఘరత్నస్తోత్రమ్   ।
గురుర్బుద్ధో గురుర్ధర్మో  గురుః సఙ్ఘస్తథైవ    చ ।
గురుర్వజ్రధరః  శ్రీమాన్  తస్మై  శ్రీగురవే  నమః ॥ ౭॥
ఇతి శ్రీ గురురత్నత్రయస్తోత్రం   సమ్పూర్ణమ్  ॥

